
Muslimin yang dirahmati Allah SWT sekalian,

Saya menyeru agar kita bersama-sama meningkatkan ketagwaan
kita kepada Allah SWT dengan melaksanakan segala perintah dan
meninggalkan segala perkara yang dilarang-Nya. Semoga kita semua

diberikan kebahagiaan dan kejayaan di dunia dan di akhirat.

Pada hari yang mulia ini, khatib akan membicarakan khutbah yang
bertajuk “TUNAIKAN ZAKAT FITRAH".

L' Al-A’la: 14-15.
2 Ali-‘Imran; 102.

Hadirin Jumaat yang dirahmati Allah SWT,

Islam telah mensyariatkan satu ibadah yang amat besar hikmahnya di
dalam bulan Ramadhan ini, iaitu zakat fitrah. la bukan sekadar kewajipan
individu, bahkan ia merupakan instrumen syarak dalam membina dan

menjamin kesejahteraan ummah, khususnya golongan fakir dan miskin.

Ibnu Abbas Radiallahuanhuma meriwayatkan bahawa:

‘Rasulullah SAW mewajibkan zakat fitrah sebagai penyuci bagi orang
yang berpuasa daripada perkara sia-sia dan kata-kata keji, serta sebagai
makanan bagi orang-orang miskin. Sesiapa yang menunaikannya sebelum
solat (Eidulfitri), maka ia adalah zakat yang diterima. Dan sesiapa yang

menunaikannya selepas solat, maka ia hanyalah sedekah daripada
sedekah-sedekah.”

(Riwayat Abu Daud).

Hadis ini menjelaskan bahawa zakat fitrah mempunyai dua tujuan
utama. Pertama, untuk menyucikan ibadah puasa kita daripada perkara sia-
sia dan kata-kata keji dan kedua, menjadi jambatan rahmah, memastikan
saudara-saudara kita yang kurang berkemampuan turut merasai

kegembiraan dan kemuliaan Eidulfitri.

Sidang Muslimin yang dimuliakan,

Untuk memastikan zakat fitrah yang kita tunaikan benar-benar
membawa keberkatan, terdapat beberapa perkara penting yang perlu
difahami. Antaranya ialah tidak melewatkan pembayaran zakat sehingga
luput waktunya. Namun demikian, Syariat tidaklah menetapkan bahawa
zakat fitrah mesti ditunaikan hanya pada satu waktu yang tertentu sahaja.

Bahkan berdasarkan amalan para sahabat, ia boleh ditunaikan lebih awal.

Hadis yang diriwayatkan daripada Ibnu Umar Radiallahuanhuma:

‘Dan mereka menunaikannya satu atau dua hari sebelum Eidulfitri.”
(Riwayat al-Bukhatri).

Imam al-Nawawi dalam kitabnya Minhaj al-Tolibin turut menjelaskan
bahawa dibenarkan untuk mengeluarkan zakat lebih awal iaitu bermula

daripada hari pertama Ramadhan lagi.

Oleh itu, para jemaah diingatkan untuk menyegerakan bayaran zakat
fitrah melalui penolong amil zakat yang bertauliah, kerana membayar zakat
fitrah merupakan satu kewajipan yang mesti ditunaikan. Walaupun umum
mengetahui bahawa waktu yang terbaik untuk mengeluarkan zakat fitrah
adalah pada malam hari raya di mana tempat kita berada pada ketika itu,
namun harus diingat, terdapat hikmah tertentu sekiranya bayaran zakat fitrah
ditunaikan dengan lebih awal. Antaranya adalah agar zakat tersebut dapat

segera diagihkan kepada asnaf yang layak, bagi persiapan mereka

menyambut lebaran, dan mengelakkan duit kita habis digunakan pada

perkara lain sehingga meninggalkan kewajipan zakat fitrah.
Sidang Muslimin yang dihormati,

Berkenaan penentuan kadar zakat fitrah, Duli Yang Maha Mulia Sultan
Selangor telah berkenan akan keputusan Mesyuarat Jawatankuasa Fatwa
Negeri Selangor, bahawa kadar zakat fitrah 1447 Hijri bagi setiap orang
Islam di negeri Selangor adalah RM8.00. Adapun bagi mereka yang
berkemampuan, digalakkan membayar zakat fitrah pada kadar RM16.00
atau RM25.00 mengikut jenis beras yang dimakan. Keputusan Fatwa ini
telah diwartakan pada 13 Februari 2026.

Berdasarkan fatwa, bagi mereka yang memakan beras yang lebih baik
dan lebih mahal, adalah sangat digalakkan menunaikan zakat fitrah pada
kadar yang sepadan dengannya sebagai tanda syukur terhadap nikmat Allah

SWT yang telah memberikan kelebihan kepada kita berbanding orang lain.

Allah SWT berfirman dalam Surah Al-Bagarah ayat 267:

“‘Wahai mereka yang beriman, belanjakanlah (di jalan Allah)
sebahagian daripada hasil usaha kamu yang baik-baik dan sebahagian

daripada apa-apa yang Kami keluarkan dari bumi untuk kamu!”

Para tetamu Allah SWT yang diraikan,




Khutbah Jumaat 27 Februari 2026M | 09 Ramadhan 1447H: “TUNAIKAN ZAKAT FITRAH”

T e

Mengakhiri khutbah pada hari ini, marilah kita bersama mengambil
pengajaran penting yang boleh dijadikan pedoman dalam kehidupan

seharian:

1. Umat Islam dibenarkan untuk menunaikan zakat fitrah dengan
lebih awal bermula daripada tanggal satu Ramadhan mengikut ketetapan
harga atau kadar beras yang dimakan sehari-hari.

2.  Umat Islam hendaklah mengutamakan kewajipan terlebih dahulu
melebihi perkara lain khususnya dalam menyegerakan kewajipan membayar
zakat fitrah.

3. Umat Islam hendaklah menunaikan Zakat Fitrah hanya kepada
pihak yang ditauliahkan oleh Lembaga Zakat Selangor dan Maijlis Agama
Islam Selangor agar pengumpulan dan pengagihan dapat dilaksanakan

dengan tertib dan teratur.

“‘Sesungguhnya penolong kamu hanyalah Allah dan Rasul-Nya dan

orang yang beriman, mereka mendirikan solat dan menunaikan zakat serta

mereka rukuk (tunduk menjunjung perintah Allah)”.

(Surah al-Maidah: 55).

KHUTBAH KEDUA

3 Al-Ahzab: 56.

Ya Allah! Kukuhkanlah akidah umat Islam berteraskan pegangan Anhli
Sunnah Wal Jamaah yang berada di atas jalan Nabi Muhammad SAW dan
para sahabat Radiallahuamhum, seperti yang telah dirumuskan oleh Imam
Abu Hasan al-Asya’ri dan Imam Abu Mansur al-Maturidi, beramal dengan
Mazhab Al-Syafi'e dan menerima tiga mazhab yang lain, serta bertasawwuf
dengan jalan Imam Junaid al-Baghdadi dan Imam al-Ghazali. Jauhkanlah
kami daripada segala bentuk rasuah dan salah guna kuasa, begitu juga
kesesatan dan sifat ekstrim, serta lindungilah kami daripada fitnah yang

boleh menggugat kesatuan dan perpaduan umat Islam.

Ya Allah! Kurniakanlah keamanan dan kemakmuran kepada negara
dan negeri kami. Peliharalah kami daripada segala bentuk bala bencana,
fitnah dan musibah. Anugerahkanlah kepada kami para pemimpin yang
berintegriti, tegas dan berani menegakkan kebenaran berlandaskan syariat-
Mu.

Ya Allah! Lindungilah umat Islam dan Masjid Al-Agsa di Palestin.
Peliharalah mereka daripada kezaliman dan kejahatan, serta kurniakanlah
mereka ketabahan, kekuatan, dan kemenangan.

4 Al-Furqan: 74.

3 Al-Baqarah: 201.
6 Al-Nahl: 90.

